DISKOU ANBASADE AMERIKEN-AN AN AYITI, 

MESYE JAMES B. FOLEY NAN OKAZYON SELEBRASYON ENDEPANDANS PEYI ETAZINI

Ekselans Mesye Premye Minis,

Ekselans, Medam e Mesye Minis yo ak Sekretè deta yo,

Ekselans, Manb Kò Diplomatik yo,

Distenge Manb Gran Kò Leta yo, Konsèy Saj yo ak Konsèy Elektoral Provizwa-a,

Distenge Manb Oganizasyon Entènasyonal-yo ak MINUSTAH,

Onorab envite,

Medam e Mesye,


Nan non Anbasad peyi Etazini, mwen ta vle remèsye nou tout deske nou vin fete ak nou anivèsè endepandans peyi Etazini.


Mwen ta vle eksprime tou gratitid pèsonèl mwen anvè tout pèsonèl Anbasad-la, Ayisyen ak ameriken, ki te kontribye nan  preparatif fèt sila-a, epi tout sponsò nou yo ki te ede nou anpil pou nou ka reyalize resepsyon sila-a.  yon kokennchenn mèsi pou nou tout.


Sa fè jodi-a 228 lane depi listwa nou te kòmanse kon nasyon endependan.  Preske tout bagay te chanje pou peyi Etazini depi lè sa-a.  Nou te travèse epi peple tout yon kontinan.  Ekonomi nou-an, gras ak kapital etranje yo, te endistryalize pandan 19vyèm syièk-la.  Nan 20tyèm syièk la, nou vin -- malgre noumenm – devni yon pwisans mondyal.  Nou te konbat tou fasism, kominism epi kounye-a terorism.


Men chanjman ki pi profon yo te fèt andedan lakay nou.  Papa nou yo ki te fonde peyi nou-an nan lane 1776 pa tap rekonèt peyi Etazini jodi-a: tout vag imigrasyon ki te fèt yo pandan 19vyèm ak 20tyèm sièk yo te transfòme peyi-a anpil nan yon pwen kote Ameriken ki gen origin eropeyen yo pap an majorite ankò disi kèk deseni.  Santèn milye Amerikan ki gen orijin ayisyen yo fè pati antyèman nan transfòmasyon sila-a.


Sepandan gen de (2) bagay ki pa janm chanje nan istwa nou.  Dabò, gen enstitisyon demokratik yo ki kontinye garanti libète fondamantal yo ak stabilite politik nou, malgre kèk gwo defi – tankou lit aboli esklavaj ak lagè sivil, tout kalite pwotestasyon ak revandikasyon, ale wè abi pouvwa ak eleksyon konteste.    Tankou Minis Siméon te di sa lòtjou, demokrasi-a se yon bagay ki pa pafè epi ki pa janm fini.  Noumenm, ameriken, nou pa diferan de lòt pèp yo, men nou gen chans pou nou viv nan yon peyi kote enstitisyon yo pi fò pase moun yo.


Lòt bagay nou genyen, se la fwa – etonan konviksyon sila-a ke Ameriken yo genyen ki fè yo kwè ke tout bagay posib nan lavi-a epi ak la libète nou kapab toujou kreye yon avni miy149.  Se yon espri optimis, ki la depi nan 18tyèm sièk, ki pa janm kite nou epi ki rete f149s motris sosyete nou-an ak angajman nou ak lemond.


Fwa sila-a, nou genyen tou nan  peyi Dayiti.  Mwen kwè ke moman-a vini pou nou trè optimis nan lavni bèl peyi-w la.  Se  pou rezon sila-a ke nou chwazi kòm tèm selebrasyon nou jodi-a promosyon envestisman nan lavni peyi Dayiti.


Nou kon-n pwoblèm peyi Dayïti byen; nou konnen yo trò byen.  Aswè-a annou konte atou yo pito ki konsiderab anpil:

o
Yon listwa ki gen anpil glwa, ke lemond antye rekonèt.

o
Yon kilti dinamik epi reyonan.

o
Kèk prodwi premyè kalite – atizana, agrikilti, endistri – ki van-n byen sou mache entenasyonal-la, e ke nou ka wè kèk modèl isit la deyè mwen.

o
Yon pèp ki gen anpil kouraj epi ki renmen travay, kap tan-n ke yo bali lokazyon ak mwayen pou li gagne lavi li epi kontribye nan devlopman peyi-li.


Yon lòt rezon pou nou optimis, se angajman entenasyonal anvè peyi Dayiti.  Fòk nou souligne lefèt ke nou selman nan komansman angajman sila-a, ki pral etan-n li sou plisyè lane nan lavni.  Nan sa ki konsène fòs stabilizasyon Nasyozini, disi fen ete-a fòs la pral deplwaye atravè tout teritwa nasyonal-la, sa pral pèmèt gouvenman-an retabli otorite-li epi rezoud problèm kontreban-n, trafik dròg ak moun ki posede zam ilegal yo.


Angajman etenasyonal, sa va yon gran sipò finansye tou nan sa peyi-a bezwen nan nivo ekonomik, tankou nan mete sou pye yon enfrastrikti modèn ki va fasilite redemaraj lavi ekonomik la.


Answit gen enterè entenasynal kap grandi pou envesti an Ayiti, epi kreye milye nouvo anplwa.  Nan gro konpetisyon ki karakterize lemond jodi-a, yon Ayiti ki soti de enstabilite reprezante yon nouvèl frontyè pou devlopman ekonomik.  Dyaspora ayisyen nan an patikilye ta kapab, de pa kapasite li pou li fè envestisman, ta kapab vini yon gran motè pou relanse ekonomi-a nan peyi-a.


Pou fini, nou ka espere jodi-a paske pèp ayisyen-an pare pou-l fè sa ki nesesè pou li fè progrè.  Mwen kwè ke Ayisyen yo bouke ak diktati, keseswa  de dwat ou degòch; yo bouke ak demagoji ak vyolans.  Yo egzije lidè ki entèg epi ki serye ki pral travay pou byen peyi-a.  


Mwen kwè ke mwen ka pale nan non kominote entenasyional-la lè mwen di ke nap sipòte gouvènman tranzisyon-a, ki gen pou misyon esansyèl pou jete baz redresman ekonomik epi prepare chimen eleksyon pou lane prochèn.  Nou pa angaje an Ayiti an favè yon pati politik ou yon klas sosyial, men pito an favè peyi-a li-menm sitou de grann majorite kap soufri epi ki vle yon avni miyò.  Nou konte donk sou netralite gouvènman sila-a, sou yon jistis san patipri epi enpasyal epi sou yon gran efò de rekonsilyasyon national Ayiti telman bezwen.


Nou konte tou sou pati politik yo ki pral brige pouvwa-a lane prochèn pou yo renouvle epi modènize yo pou yo propoze bay peyi-a pa selman pesonalite men pito kèk program ki tradwi yon volonte pou gouvène yon lòt jan; sa ki vle di, pou bati yon Leta fò epi modèn epi pou travay ak sektè prive-a ak sosyete sivil la an jeneral pou  devlope ekonomi-a,  konbat povrete epi reyalize gwo potansyel pep ayïsyen-an.


Peyi Etazini Damerique trè fyè deske li se patenè fidèl pou yon misyon konsa. 

